
Os prexuizos dos tribunais

Por ALFONSO ALVAREZ GANDARA

No exercicio do meu dereito a
discrepar das resolucions dos no-
sos tribunais, falaba o outro dia
da sentencia do T. Constitucio-
nal que considera inconstitucio-
nal predicar o deber de cofiecer o
galego, ao propio tempo que a
Constitucion (sen revision xuris-
diccional posible) establece pal-
mariamente o deber de todo es-
pafiol de cofiecer o castelan.

En principio, a min tanto se
me daba isto como aquelo, por-
que unha cousa € decir que todos
os espafiois tefien o deber de sa-
ber tourear (por aquelo da festa
nacional etcétera) e outra dife-
rente que a sia inorancia en tau-
romaquia tefia a menor conse-
cuencia xuridica.

Cuestion diferente € —decia
no seu momento desde estas pa-
xinas— o dereito de todo cida-
dan a se expresar, nos actos pri-
vados e publicos, na lingua ofi-
cial do Estado e na que tefa
igual caracter na sia comunida-
de auténoma (na sia terra, vaia),
de onde derivan deberes das Ad-
ministracions publicas —que
non, dos particulares— de ensi-
nar estas linguas e de instruir e
seleccionar aos funcionarios de
Xeito que estean a altura de tales
cometidos,

Polo tanto, ¢ irracional e, des-
de logo, inoperante esixirlle aos
administrados, en xeral, en canto
tales subditos, cofiecemento lin-
giiistico de nengunha cras. Toda
persoa psiquicamente normal
posue a sua lingua. O ordena-
mento xuridico ten que velar pa-
ra que, con ese simples cofiece-
mento, o cidadan poda exercitar
comodamente os dereitos que
ten como persoa. O que € racio-
nal é que se lle esixa cofiecemen-
tos especificos de Medicina ao
que pretende exercer como médi-
co e cofiecementos especificos de
funcionario ao que pretende de-
sempefiar a funcion publica.

A seguido: da sentencia do T.
C., tan comentada xa, chéganos
a noticia dunha resolucién do
Tribunal Supremo anulatoria de
acordos do Concello da Coruiia
de 1982, polos que se daba ca-
racter eliminatorio a probas ten-

dentes a verificar os cofiecemen-
tos do idioma galego por parte
dos aspirantes a cinco prazas de
auxiliares na Administracion
municipal.

Os acordos foran impugnados
pola Abogacia do Estado e con-
firmados, en primeira instancia
pola Audiencia Territorial.

Desde logo, quen escreve este
artigo quixera dispofier do texto
integro dos acordos municipais e
da sentencia —cantas veces, po-
dese declarar a nulidade de actos
administrativos a causa dunha
inhabil motivacion— e confesa
que, coa premura con que é ne-
cesario acodir as paxinas dun
xornal, non & posible realizar un
verdadeiro enfoque profisional;
pero resérvase a posibilidade, tal
vez a obriga, de o facer, nunha
revista. especializada, para cando
dispona dos dados € o tempo ne-
cesarios. Con todo, é preciso tra-
tar destes temas en meios de co-
municacién masiva e o «timing»
da prensa diaria apon as suas
esixencias. Pido disculpas, polo
tanto, polas insuficiencias e, qui-
zaves, as imprecisions que diso se
deriven e fago ben crara a reser-
va de que pode haber algo mais
do que parez en abono da sen-
tencia do T. S. En cambio, rei-
vindico abertamente o meu de-
reito a criticala, mesmo apresa-
.damente.

A sinalar que os acordos mu-
nicipais e mais o recurso son an-
teriores 4 aprobacion da Lei de
Normalizacién Lingiiistica
(15-6-83). De todos os xeitos, a
sentencia conta con este texto e
ata o invoca como un dos seus

fundamentos xuridicos, en canto

que o art. 11 establece que os po-
deres autonémicos promoveran
a progresiva capacitacion no uso
do idioma galego do personal
afecto 4 Administacion Puablica e
o seu cohecemento seré estimado
como mérito nas probas selecti-
vas. Polo visto, que un saber de-
terminado sexa considerado mé-
rito oponse a ser considerado co-
mo requisito, € promover a pro-
gresiva capacitacion do funcio-
nariado no uso da lingua oponse
a unha capacitacion abrupta ou

a marchas forzadas.

O Tribunal Supremo admite
que sexan creadas prazas funcio-
nariais, para determinados servi-
zos nos que o conecemento do
galego sexa esencial e, sO neses
casos, esa posesion podera ser
evaluada a titulo de requisito;
pero nos casos xerais, non. Co
castelan seria distinto. O seu co-
ficcemento seria esixible para o
desempeiio de calquera praza.
En caso contrario, resultarian
vulnerados diversos principios
constitucionais, sinaladamente o
de igualdade no acceso a funcion
publica.

O prexuizo do T. S. estd per-
feitamente craro. Pensar que o
cofiecemento do castelan sexa
esencial para desempefar un
posto de auxiliar nun Concello
galego e o do galego sexa acci-
dental ou secundario é, polo me-
nos, tan absurdo como pensar o
contrario: que saber galego sexa
indispensable e dominar o caste-
lan sexa banal.

Se a Administracién munici-
pal esta autorizada e mesmo
obrigada pola lexislacion vixente
sobor da cooficialidade a tratar
en pé de igualdade as duas lin-
guas e, polo tanto, as duas masas
de poboacion que conviven en
Galicia (a de lingua materna ga-
lega e a de lingua de berce caste-
1&), non é que poda, é que debe,
¢ que ten que condicionar o acce-
so a funcién piblica ao cofiece-
mento fluido de ambos idiomas.

O prexuizo do T. S., ao tratar
da «lengua regional» (craro: non
lle chama «idioma nacional» de
Galicia, nen «idioma do pais»),
consiste en que o galego sera pre-
ciso para rotular as arbores en
certos xardins botanicos, para
compor a caratula dos progra-
mas de festas, para redactar al-
guna pancarta nas festas da Co-
ca. Nun sentido parecido, un po-
litico que acaba de recuperar o
favor do eleitorado declaraba a
unha revista, na época da im-
plantacion constitucional, que a
ninguén sorprendia que se quixe-
ra escrever en catalan poesia ou
novela, pero jquén imaxinaba un

libro de quimica escrito na lin-
gua de Maravall e de Espriu?
Por iso ao T. S. parécelie racio-
nal que se considere mérito tan
prevalente como para chegar a
eliminacion do aspirante o cofie-
cemento do galego, en tratando-
se daquelas contadas prazas (a
expresion e a cursiva son nosas)
que podan ser precisas para eses
catro cometidos ornamentais e
marxinais nos que se poda usar a
«lingua rexional».

Se o descofecemento do gale-
go non pode ser Obice eliminato-

rio para o exercicio do posto de
auxiliar, cabe enumerar algunhas
outras probas que introducen a
desigualdade e contrarian a
Constitucion:

As de leitura e escritura en cal-
quera idioma, porque discrimi-
nan aos analfabetos; as de dic-
cion, porque discriminan aos ta-
texos; as de Xeografia, porque
discriminan aos que inda non fi-
xeron a mili... e outras mais so-
fisticadas —que loxicamente xa
non caben nun estado moderno
pola sua refinada crueldade—
como as de mecanografia, as de
aritmeética. etc.

